ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՒ «ՆԱԻՐԻՏ» ԳՈՐԾԱՐԱՆԻ ԲՆԱՊԱՀՊԱՆԱԿԱՆ ՎԵՐԱԿԱՆԳՆՄԱՆ ԵՎ ՌԵԳԵՆԵՐԱՑԻԱՅԻ ԾՐԱԳՐԻ ՆԱԽԱՊԱՏՐԱՍՏՄԱՆ ՀԱՄԱՐ ԴՐԱՄԱՇՆՈՐՀԻ ՆԱՄԱԿ-ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	24.06.2025թ.

	
	№ 01/5/14389-2025

	
[bookmark: _GoBack]       Հայաստանի Հանրապետության և  Վերակառուցման և զարգացման միջազգային բանկի միջև «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն: 
Միաժամանակ հարկ ենք համարում նշել, որ Ծրագիրը նախատեսված չէ ինչպես ՀՀ 2025թ. պետական բյուջեով, այնպես էլ ՀՀ 2026-2028թթ. պետական միջնաժամկետ ծախսերի ծրագրով (հայտ չի ներկայացվել): Նշենք նաև, որ ՀՀ 2025թ. պետական բյուջեով «Նաիրիտ գործարան» ՓԲԸ-ի անվտանգության ապահովում» միջոցառման շրջանակում նախատեսված է 300.0 մլն դրամ, իսկ ՀՀ 2026-2028թթ. պետական միջնաժամկետ ծախսերի ծրագրով յուրաքանչյուր տարվա համար նախատեսվել է 276.0 մլն դրամ:
	


Ընդունվել է ի գիտություն:

	2. ՀՀ արդարադատության նախարարություն
	24.06.2025 թ.

	
	№ /14,2,2,3/27744-2025

	         Նախագիծը չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմ:
        Մասնավորապես՝ Նախագծի նախաբանում սահմանվում է, որ Բանկի կողմից ստորագրված պատճենը ստանալուց հետո սույն Համաձայնագիրն ուժի մեջ է մտնում դրա ստորագրման օրվանից: Սույն դրույթը հակասում է «Միջազգային պայմանագրերի մասին» օրենքի (այսուհետ՝ Օրենք) 10-րդ հոդվածի 1-ին մասի դրույթներին, որի համաձայն՝ Հայաստանի Հանրապետության ստորագրած կամ միանալու ենթակա միջազգային պայմանագիրը Հայաստանի Հանրապետության համար պարտադիր իրավաբանական ուժ է ստանում անհրաժեշտ ներպետական ընթացակարգերն ավարտելուց հետո Հայաստանի Հանրապետության Ազգային ժողովի կողմից վավերացվելու կամ Հանրապետության նախագահի կողմից հաստատվելու միջոցով, ինչպես նաև Օրենքի 17-րդ հոդվածին, համաձայն որի Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ կետով և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետով, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով: 
Ինչպես նաև, Նախագծում բացակայում է վեճերի լուծման և փոփոխությունների կատարման ընթացակարգերի վերաբերյալ դրույթները:
	








Ընդունվել է ի գիտություն: Կատարվել են համապատասխան փոփոխություններ:

	3. ՀՀ արտաքին գործերի նախարարություն
	24.06.2025թ.

	
	№ 1111/34398-25

	Առաջնորդվելով Միջազգային պայմանագրերի  մասին օրենքի 5-րդ հոդվածի դրույթներով՝ կից ներկայացնում ենք Հայաստանի Հանրապետության և Համաշխարհային բանկի միջև «Նաիրիտ գործարան» ՓԲԸ-ի տարածքի շրջակա միջավայրի վերականգնման նպատակով դրամաշնորհ տրամադրելու մասին նամակ-համաձայնագրի ստորագրման արտաքին քաղաքական նպատակահարմարության, Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին եզրակացությունը:	
	Միաժամանակ, առաջարկում ենք.	
	-Նամակ-համաձայնագրի նախագծի վերջին պարբերությունում Upon receipt by the Bank of a countersigned copy, this Agreement shall become effective as of the date of the countersignature  բառերը փոխարինել This Agreement shall enter into force on the date on which the Bank receives the notification from the Recipient confirming the completion of the internal procedures necessary  for its entry into force. The Bank shall inform the Recipient of the date of the receipt of this notification.,	
	-Նախագծի 3-րդ հոդվածի 2-րդ մասում the date of this Agreement բառերը փոխարինել the date of entry into force of this Agreement բառերով:

Եզրակացություն
Հայաստանի Հանրապետության և Համաշխարհային բանկի միջև ստորագրվելիք դրամաշնորհ տրամադրելու մասին սույն նամակ-համաձայնագրով Բանկը՝ ի պատասխան Հայաստանի Հանրապետության անունից ֆինանսական օգնություն տրամադրելու դիմումի, համաձայնել է տրամադրել 1.5 մլն. ԱՄՆ դոլարի չափով դրամաշնորհ՝ Նամակ-համաձայնագրով նախատեսված գործողություններն իրականացնելու համար:
Նամակ-համաձայնագրով սահմանված գործողություններն ուղղված են Նաիրիտ» քիմիական գործարանից առաջացող հանրային առողջության և շրջակա միջավայրի վրա ազդող ռիսկերը նվազեցնելու նպատակով համապատասխան Նախագծի նախապատրաստմանը: 
Հաշվի առնելով վերոգրյալը, ինչպես նաև նամակ-համաձայնագրով նախատեսված գործողությունների կարևորությունը՝ արտաքին գործերի նախարարությունը նպատակահարմար է համարում Հայաստանի Հանրապետության և Համաշխարհային բանկի միջև «Նաիրիտ գործարան» ՓԲԸ-ի տարածքի շրջակա միջավայրի վերականգնման նպատակով դրամաշնորհ տրամադրելու մասին նամակ-համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	







Ընդունվել է ի գիտություն: Կատարվել են համապատասխան փոփոխություններ:











 

	4. ՀՀ ՏԿԵՆ,
Պետական գույքի կառավարման կոմիտե
	23.06.2025թ.

	
	№ ԴԽ/27.1/21136-2025  

	«Նաիրիտ» քիմիական գործարանում (այսուհետ՝ Գործարան) առկա սարք-սարքավորումների և քիմիական թափոնների վնասազերծման աշխատանքների իրականացման շրջանակներում Հայաստանի Հանրապետության և Համաշխարհային բանկի միջև նախատեսվում է Գործարանի տարածքի շրջակա միջավայրի բարելավման նպատակով առաջարկվող ներդրումային գործառնությանն ուղղված դրամաշնորհի տրամադրում՝ 1,5 մլն ԱՄՆ դոլար ծավալով: Գործունեության նպատակն է նպաստել Գործարանից առաջացող հանրային առողջության և շրջակա միջավայրի ռիսկերը լուծելու համար նախատեսված առաջարկվող նախագծի նախապատրաստմանը:
Դրամաշնորհով տրամադրվող գործողությունները բաղկացած են հետևյալ մասերից՝
Մաս Ա. Նախագծում և տեխնիկական գնահատում (Քիմիական նյութերի գույքագրում և բնութագրում, Հեռացում, չեզոքացում և մշակման տարբերակներ, Կարգավորող և շրջակա միջավայրի համապատասխանություն, Տեխնիկական, գործառնական և տնտեսական գնահատում, Կիրառման ռազմավարություն և առաջարկություններ, Հողի և ստորգետնյա ջրերի աղտոտվածության բացահայտում).
Մաս Բ. Բնապահպանական և սոցիալական ռիսկերի գնահատում (Ծրագրի շրջակա միջավայրի և սոցիալական ազդեցության գնահատման նախապատրաստում, Ծրագրի վտանգների և շահագործման պլանի նախապատրաստում, Շահագրգիռ կողմերի ներգրավման իրականացում).
Մաս Գ. Կարողությունների զարգացում (Դրամաշնորհ ստացողի, Համապատասխան գործակալությունների և Գործարանի աշխատակազմի համար վերապատրաստման անցկացում).
Մաս Դ. Հատուկ իրականացման խմբի («ՀԻԽ») ստեղծում.
Մաս Ե. Բնապահպանական և սոցիալական չափորոշիչներ։
Հաշվի առնելով վերոգրյալը ՀՀ տարածքային կառավարման և ենթակառուցվածքների նախարարությունը նպատակահարմար է համարում Հայաստանի Հանրապետության և Համաշխարհային բանկի միջև «Նաիրիտ գործարան» ՓԲԸ-ի տարածքի շրջակա միջավայրի բարելավման նպատակով առաջարկվող ներդրումային գործառնությանն ուղղված դրամաշնորհի տրամադրման նամակ-համաձայնագրի նախագծի ստորագրումը։

Պետական գույքի կառավարման կոմիտե
[bookmark: _Hlk161301105][bookmark: _Hlk162510184]Ի պատասխան Հայաստանի Հանրապետության վարչապետի աշխատակազմի 2025 թվականի հունիսի 19-ի թիվ 02/06.5/19981-2025 գրության՝ հայտնում ենք, որ Հայաստանի Հանրապետության և Համաշխարհային բանկի միջև նախատեսվող «Նաիրիտ գործարան» ՓԲԸ-ի տարածքի շրջակա միջավայրի բարելավման նպատակով առաջարկվող ներդրումային գործառնությանն ուղղված 1,5 մլն ԱՄՆ դոլար դրամաշնորհի տրամադրում» նամակ-համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։


	



Ընդունվել է ի գիտություն:

	5. ՀՀ շրջակա միջավայրի նախարարություն
	24.06.2025թ.

	
	№ 1/08.5/7162-2025

	Ի պատասխան վարչապետի աշխատակազմի ղեկավարի 2025 թվականի հունիսի 19-ի № 02/06.5/19981 գրության՝ կապված Հայաստանի Հանրապետության և Համաշխարհային բանկի միջև նախատեսվող «Նաիրիտ գործարան» ՓԲԸ-ի տարածքի շրջակա միջավայրի բարելավում» դրամաշնորհային ծրագրի ֆինանսավորման նամակ-համաձայնագրի (այսուհետ՝ Համաձայնագիր) հետ, առաջարկում եմ Համաձայնագրի 2-րդ հոդվածի 4-րդ կետում (Technical, Operational, and Economic Assessment) ավելացնել հետևյալ բովանդակությամբ նոր կետ. 
«(f) «Նաիրիտ գործարան» ՓԲԸ-ի տարածքում առկա քիմիական նյութերի վնասազերծման արդյունքում գոյացող մնացորդների ու թափոնների անվտանգ տեղադրման կամ երկարաժամկետ պահման համար անհրաժեշտ պոլիգոնի  ստեղծման համար հնարավոր տարածքի, օբյեկտի ընտրության նպատակով համապատասխան ուսումնասիրությունների իրականացում և առաջարկությունների ներկայացում» (Conducting studies and providing recommendations for the selection of a suitable site or facility for the establishment of a landfill intended for the safe disposal or long-term storage of residues and waste resulting from the neutralization of chemical substances located on the premises of Nairit Plant CJSC):
	








Ընդունվել է ի գիտություն: Կատարվել են համապատասխան փոփոխություններ:

	6. ՀՀ ՆԳՆ
	24.06.2025թ.

	
	№ 43/95/2/162476-25

	        Ի պատասխան ՀՀ վարչապետի աշխատակազմի ղեկավարի` 2025 թվականի հունիսի 19-ի թիվ 02/06.5/19981-2025 գրության՝ հայտնում եմ, որ ՀՀ ներքին գործերի նախարարությունը պատրաստակամ է իր լիազորությունների շրջանակներում աջակցելու Համաշխարհային բանկի կողմից ներկայացված՝ «Նաիրիտ գործարան» ՓԲ ընկերության տարածքի շրջակա միջավայրի բարելավման նպատակով ներդրումային գործառնությանն ուղղված դրամաշնորհային ծրագրի իրականացման աշխատանքներին:
	
Ընդունվել է ի գիտություն:




